mapendekezo yake kwa Mhe. Waziri anayehusika
masuala ya Uraia ambaye ndiye Mwenye
maamuzi ya kutoa au kutotoa uraia wa Tanzania
kwa mwombaji.

Ombi la Uraia wa Tajnisi kwa Mtoto

Waziri mwenye dhamana ya uraia anaweza
kuruhusu mtoto wa raia yeyote wa Jamhuri ya
Muungano wa Tanzania aweze kupata uraia wa
tajnisi baada ya maombi rasmi kuwasilishwa na
mzazi au mlezi wa mtoto huyo.

Uraia wa Tajinisi kwa mwanamke aliyeolewa.

Mwanamke ambaye ameolewa na raia wa Jamhuri
ya Muungano wa Tanzania wakati wowote

wa uhai wa mumewe, anaweza kuwasilisha
maombi ya uraia wa Tanzania kwa tajnisi. Ombi
la uraia kwa mwanamke aliyeolewa linapaswa
kuwasilishwa pamoja na viambatisho vifuatavyo:-

. Cheti cha ndoa

0 Pasipoti ya taifa lake ambayo haijaisha
muda wake

O Kibali chake cha kuishi nchini
0 Vielelezo vinavyothibitisha kuwa mume

wake ni raia wa Tanzania.

Uraia wa nchi mbili.

Mrtoto aliye chini ya umri wa miaka 18 ambaye ni
raia wa Tanzania anaweza kuwa na uraia wa nchi
nyingine, isipokuwa akifikisha umri wa miaka

18 anatakiwa kuukana uraia wa nchi nyingine
kama anapenda kuendelea kuwa raia wa Tanzania.
Akishindwa kukana uraia wa nchi nyingine,
atakoma kuwa raia wa Tanzania pale atakapozidi
umri wa miaka 18.

KWA MSAADA AUMAELEZO ZAIDI

Tafadhali Wasiliana nasi:

Kamishna Jenerali wa Uhamiaji Tanzania
Kitengo cha Uhusiano Uhamiaji
Makao Makuu
S.L.P1181
4 Mwangosi Road, Dodoma, Tanzania
Baruapepe: info@immigration.go.tz

Kamishna wa (Uhamiaji) Zanzibar

S.L.P. 1354 Zanzibar
Simu : +255 24 2234973

Barua pepe: proznz@immigration.go.tz

URAIA WA TANZANIA

UTANGULIZI

Masuala ya uraia nchini Tanzania yanasimamiwa
na sheria ya Uraia Sura ya 357 rejeo la 2002,
pamoja na Kanuni zake za mwaka 1997. Kwa
mujibu wa sheria hiyo, zipo aina tatu za uraia
nchini Tanzania ambazo ni;

. Uraia wa Tanzania kwa kuzaliwa
. Uraia wa Tanzania kwa kurithi
. Uraia wa Tanzania k wa Tajnisi

Uraia wa Tanzania kwa Kuzaliwa.

Kwa mujibu wa Sheria ya Uraia ya Sura ya 357
rejeo la 2002, mtu yeyote anayefuzu kuwa raia wa
Tanzania kwa kuzaliwa ni yule aliyezaliwa nchini
Tanzania na ambaye wakati wa kuzaliwa kwake
mmoja wa mzazi wake alikuwa raia wa Tanzania.

Uraia wa Tanzania kwa Kurithi

Mtu yeyote aliyezaliwa nje ya Jamhuri ya
Muungano wa Tanzania siku ya Muungano au
baada ya Muungano anahesabika kuwa raia wa
Tanzania kwa kurithi kuanzia tarehe ya kuzaliwa
kwake kama siku ya kuzaliwa kwake mama au
baba yake ni raia wa Jamhuri ya Muungano kwa
kuzaliwa au tajnisi. Hii ina maana kuwa kama
wazazi wake walikuwa ni raia wa Tanzania kwa
kurithi wakati wa kuzaliwa kwake mtu huyo
hawezi kuwa raia wa Tanzania kwa kurithi.

Uraia wa Tanzania kwa Tajinisi:

Mtu yeyote ambaye siyo raia wa Jamhuri ya
Muungano wa Tanzania kwa kuzaliwa au kurithi
anaweza kuomba uraia wa Tanzania kwa tajnisi
kwa mujibu wa vifungu 9(1) Cb. Sheria ya Sura
ya 357 rejeo la 2002. Kwa mujibu wa Sheria hiyo,

Mhe. Waziri mwenye dhamana ya kusimamia
masuala ya uraia nchini (kwa sasa Waziri wa
Mambo ya Ndani ya Nchi) ndiye mwenye
mamlaka ya mwisho kutoa au kutotoa uraia wa
Tanzania kwa wageni walioomba uraia.

Sifa za Kuomba uraia wa Tajnisi:

Mgeni anayetaka kuomba uraia wa Tanzania
anapaswa kuwa na sifa zifuatazo:-

Mwombaji awe na umri wa miaka 18 au
zaidi na awe na uwezo wa kufanya maamuzi

yanayokubalika kwa mujibu wa sheria za nchi

0 Awe ameishi ndani ya Jamhuri ya
Muungano wa Tanzania kwa muda wa
miezi 12 mfululizo kabla ya kutuma
maombi

0 Katika muda wa miaka kumi kabla ya miezi
kumi na mbili hiyo awe ameishi ndani ya
Jamhuri ya Muungano wa Tanzania kwa
muda usiopungua miaka saba

. Awe anaelewa vizuri lugha ya Kiswahili au
Kiingereza

. Awe na tabia nzuri

0 Awe alichangia na ataendelea kuchangia

katika ukuzaji wa uchumi, Sayansi na
teknolojia na utamaduni wa Jamhuri ya
Muungano wa Tanzania

0 Awe anakusudia kuishi moja kwa moja
ndani ya Jamhuri ya Muungano ikiwa ombi
lake la uraia litakubaliwa

Taratibu za kuomba uraia wa Tajnisi

Zifuatazo ni taratibu za kuomba uraia wa tajnisi
kwa mgeni ambaye ana umri wa miaka 18 na
kuendelea:-

1 Mwombaji anatakiwa kujaza fomu za
maombi ya uraia ambazo zinapatikana

katika ofisi zote za Uhamiaji za Wilaya,
Mikoa na Makao Makuu

. Mwombaji anatakiwa kutoa matangazo
ya nia yake yakuomba Uraiya mara mbili
mfululizo kwenye gazeti lililosajiliwa
Tanzania

Tanzania Bara na Zanzibar.

Mchakato wa kushughulikia maombi ya uraia

Ili kuhakikisha kuwa wageni wanaopewa uraia
ni wale wenye manufaa kwa Taifa, maombi yote
yanapaswa kupitia na kujadiliwa katika vikao vya
Kamati za Ulinzi na Usalama vya:-

Ngazi ya Kata au Shehia (kwa upande wa Zanzibar)
Katika ngazi ya Kata au Shehia anayoishi
mwombaji atahojiwa na maombi yake kujadiliwa
na kikao hicho na hatimaye ombi kupelelekwa
kwa Mkuu wa Wilaya kwa hatua zaidi.

Ngazi ya Wilaya

Kikao cha Ulinzi na Usalama cha Wilaya hujadili
maombi ya uraia na hatimaye kutoa maoni na
mapendekezo yake

Ngazi ya Mkoa

Kamati ya Ulinzi na Usalama ya Mkoa hujadili
maombi yaliyowasilishwa na kutoa maoni na
mapendekezo yake kuhusiana na ombi husika na
hatimaye hutumwa kwa Kamishna Jenerali i au
kwa Kamishna wa Uhamiaji Zanzibar, ambaye
naye hutoa ushauri na




